
				এই পাতাটির মুদ্রণ সংশোধন করা প্রয়োজন। 
জয়পাল
পারে পেশওয়ারের পশ্চিম সীমান্তে উপস্থিত হইলেন। উভয় সৈন্যে ঘোরতর যুদ্ধ হইতেছিল, ইতিমধ্যে ভয়ানক ঝড়, বৃষ্টি, ও বজ্রপাত আরম্ভ হয়। হিন্দু সৈন্যগণ দৈবদুৰ্য্যোগে বিশৃঙ্খল বা ভীত হওয়াতে সুবিধা পাইয়া সবক্তগিন হিন্দুদিগের প্রত্যাগমনের গিরিশঙ্কট পথ অবরুদ্ধ করেন । তথন জয়পাল বাধ্য হইয়া সন্ধির জন্য প্রার্থী হইলেন। পঞ্চাশটা হস্তী প্রদানপূৰ্ব্বক প্রায় আড়াই লক্ষ টাকা প্রেরণে প্রতিশ্রুত হইয়া জয়পাল সসৈন্য লাহোরে প্রত্যাগমন করিলেন । সন্ধির উল্লিখিত অর্থের জন্য মুসলমান সম্রাটের দূত আগমন করিলে, ইনি তাহা অগ্রাহ করেন । তজ্জন্য পুনরায় বিবাদ আরম্ভ হয়।
দিল্লী, কনোজ প্রভৃতি অন্যান্য হিন্দু রাজার সাহায্যে জয়পাল বহু সৈন্যসহ যুদ্ধার্থ পেশোওয়ারে অগ্রসর হইলেন। সবক্তগিন অসংখ্য হিন্দুসৈন্য দর্শনে ভীত না হইয়া অসীম পরাক্রমের সহিত যুদ্ধ করিয়া তাহাদিগকে পরাস্ত করিয়া সিন্ধুনদ পৰ্য্যন্ত তাড়িত করিয়া আনিলেন, এবং উক্ত নদের পশ্চিম পারস্থ হিন্দুপ্রদেশ নিজ অধিকার ভুক্ত করিলেন ।
অতঃপর সবক্তগিনের পুত্র মামুদ ভারতবর্ষ আক্রমণ করিতে উদ্যোগ
[ ১২ }
জরৎকারু
করেন । তৎসংবাদ শ্রবণে জয়পাল সসৈন্যে পুনরায় পেশওয়ারে গমন করেন ; কিন্তু যুদ্ধে পরাস্ত হইয়া
বন্দী হন। অর্থদানে মুক্ত হইয়া ইনি লাহোরে প্রত্যাগমন পূৰ্ব্বক বারংবার যবনকর্তৃক পরাজিত হওয়ায় যৎপরোনাস্তি অপমানিত হইয়। জীবন বিনাশের সংকল্প করিলেন। অতঃপর পুত্র অনঙ্গপাল কে রাজসিংহাসন অর্পণ পূৰ্ব্বক জয়পাল জলন্ত চিতায় আরোহণ করিয়া অপমানের ও জীবনের শেষ করিলেন। (ইতিহাস)
জরৎকারু—ভূগুবংশীয় মুনি বিশেষ। মুনিবর তপস্তায় বিশেষ উন্নতি লাভ করিয়া দার পরিগ্রহে বিরত হইয়া অবশিষ্ট জীবন তপশ্চরণে অতিবাহিত করিতে মনস্থ করেন । কথিত আছে যে পিতৃগণের অনুরোধে বংশরক্ষার্থ ইনি পরে বিবাহ করিতে চেষ্টিত হন। অতঃপর ইহঁার সহিত বাসুকির ভগিনী জরৎকারুর (মনসাদেবীর) পরিণয় হয়। পত্নীর গর্ভ হইলে, মুনিবর তাহাকে, ত্যাগ করিয়া তপস্তার্থ গমন করিলেন । ইহার পুত্র বিখ্যাত আস্তিক মুনি (মহা)
(২)—বাস্থকির ভগিনী । কস্ত
পের ঔরসে এবং কক্রর গর্ভে ইহার জন্ম হয় । ইহার সহিত জরৎকারু ।

